
				এই পৃষ্ঠাটোৰ বৈধকৰণ হৈছে
৩৩
—নামতি—








আই মোৰ উজাই আহিলে

আই মোৰ আইৰে সাতে ভনী

আই মোৰ মাৰে নাও সংযুগে পাই॥


আই মোৰ দুখীয়াৰ ঘৰতে

আই মোৰ ৰল ভগৱতী

আই মানে সতে কৰে পাই॥


আই মোৰ উজাই আহিলে

আই মোৰ আইৰে সাতে ভনী

আই মোৰ হাততে কৰনি লৈ॥ 


আই মোৰ হাততে কৰনি লৈ

আই মোৰ মাথাতে ওৰনি

আই মোৰ ফুৰিছে বসন বিলাই॥


আই মোৰ উজাই আহিলে

আই মোৰ আইৰে সাতে ভনী

আই মোৰ বালিতে খপিলে ৰাতি॥


আই মোৰ প্ৰাণীৰ বিকলে

আই মোৰ দেখিব নোৱাৰি

আই মোৰ আপুনি গৈ গাইছে ঘোষা॥


আই মোৰ আইৰ নাম শীতলা

আই মোৰ দুখীয়াৰ পুতলা

আই মোৰ দিযাবা হৃদয় জুৰাই॥

